
UEM Edgenta Hulurkan Bantuan Sebagai Usaha Kesiapsiagaan Banjir 

 
 

KUALA LUMPUR, 23 Disember - UEM Edgenta Berhad ("UEM Edgenta" atau "Syarikat"), syarikat 

Penyelesaian Pengurusan Aset dan Infrastruktur terkemuka di rantau, baru-baru ini telah 

menyumbang sokongan kewangan kepada Balai Bomba dan Penyelamat di Putrajaya dan Pantai 

Dalam, bagi membantu usaha kesiapsiagaan banjir dan musim tengkujuh. 

 

Sumbangan itu adalah selaras dengan komitmen Alam Sekitar, Sosial dan Tadbir Urus (“ESG”) UEM 

Edgenta untuk memberi impak positif kepada masyarakat melalui aktiviti dan penglibatan dermawan 

yang memberi manfaat kepada komuniti di mana Syarikat beroperasi. Sumbangan RM 40,000 kali 

ini, memberi manfaat kepada kira-kira 7,000 penerima. Syarikat telah menyumbangkan barangan 

keperluan seperti baju hujan, jaket keselamatan serta bekalan asas makanan dan keperluan kepada 

mangsa banjir dan petugas barisan hadapan. 

 

Penyerahan sumbangan ini telah disampaikan oleh Andrew Raj, Ketua Operational Excellence and 

Health, Safety, Security, and Environment (OE HSSE), UEM Edgenta kepada Dato’ Ts. Nor Hisham, 

Pengarah Operasi Bomba dan Penyelamat, Putrajaya. Sumbangan juga telah diberi kepada Tuan 

Wan Mohd Shahril, Ketua Balai Bomba dan Penyelamat, Pantai Dalam. 

 

“Anggota bomba negara sentiasa bersedia menghadapi segala krisis dan bencana. Kami amat 

berbesar hati dapat menghulurkan bantuan dan berharap sumbangan kami dapat membantu 

meringankan beban anggota bomba dalam melaksanakan tugas bagi menghadapi musim tengkujuh 

dan banjir yang akan datang. Saya menggesa rakyat Malaysia sentiasa berwaspada dan peka 

dengan keadaan cuaca,” kata Syahrunizam Samsudin, Pengarah Urusan/Ketua Pegawai Eksekutif 

UEM Edgenta. 

 

Sebelum ini, UEM Edgenta telah menghulurkan sokongan perubatan kepada Persatuan Veteran 

Bomba dan Penyelamat Malaysia (“PVBPM”) dengan menyediakan dua unit kaki prostetik kepada 

dua anggotanya yang telah bersara, serta bantuan pendidikan selama dua tahun kepada tiga orang 

anak veteran di institusi pengajian tinggi masing-masing. Syarikat juga telah menyumbang bantuan 

kewangan bagi menyokong usaha kerajaan Negeri Selangor dalam membantu mangsa banjir melalui 

Tabung Ikhtiar Selangor Bangkit, dan “Pek Penjagaan” kepada Balai Bomba dan Penyelamat, Pantai 

Dalam pada Hari Kebangsaan Malaysia tahun ini. 

 

 

-Tamat- 

Mengenai UEM Edgenta Berhad 

UEM Edgenta (www.uemedgenta.com) adalah syarikat Pengurusan Aset dan Penyelesaian Infrastruktur terkemuka di rantau ini dan anak 

syarikat UEM Group. Disenaraikan di Pasaran Utama Bursa Malaysia Securities Berhad (KLSE: EDGENTA), kepakaran kami meliputi 

bahagian Healthcare Support dan Property & Facility Solutions, serta Infrastructure Services yang merangkumi penyelesaian untuk lebuh 

raya dan rel, termasuk pengurusan projek dan perkhidmatan kejuruteraan menerusi OPUS Consultants. 

 

Berpandukan visi 'Edgenta of the Future 2025', rangkaian menyeluruh perkhidmatan perniagaan UEM Edgenta didorong oleh kemajuan 

teknologi sepanjang kitaran hayat aset perniagaan termasuk perundingan, perolehan & perancangan pembinaan, operasi & 

penyelenggaraan, serta pengoptimuman, pemulihan dan naik taraf. Penyelesaian digital merentasi pelbagai industri meletakkan UEM 

Edgenta sebagai peneraju untuk menjadi Syarikat Penyelesaian Berdaya Teknologi dengan tumpuan pada penjagaan kesihatan menjelang 

2025. 

 

UEM Edgenta mempunyai kehadiran operasi di Malaysia, Singapura, Indonesia, Taiwan, India, Emiriah Arab Bersatu dan Kerajaan Arab 

Saudi. 

